
universiteti; 

Hamroqulov Bahodir Mamasharifovich – yuridik 

doktori, dotsent, O‘zbekiston Respublikasi 
Prezidenti huzuridagi Davlat boshqaruvi 

doktori, professor, Toshkent davlat yuridik 
universiteti; 

nomzodi, professor, Toshkent davlat yuridik 
universiteti; 

nomzodi, professor, Toshkent davlat yuridik 

Hakimov Komil Baxtiyarovich – yuridik fanlar 
doktori, dotsent, Toshkent davlat yuridik 

doktori, dotsent, Toshkent davlat yuridik 

Amirov Zafar Aktamovich – yuridik fanlar doktori 
(PhD), O‘zbekiston Respublikasi Sudyalar oliy 
kengashi huzuridagi Sudyalar oliy maktabi; 

nomzodi, dotsent, Toshkent davlat yuridik 

nomzodi, dotsent, Toshkent davlat yuridik 

doktori, Toshkent axborot texnologiyalari 

fanlari bo‘yicha falsafa doktori (PhD), Samarqand 

fanlari bo‘yicha falsafa doktori (PhD), 

19.00.00- PSIXOLOGIYA FANLARI: 

Karimova Vasila Mamanosirovna – psixologiya 
fanlari doktori, professor, Nizomiy nomidagi 
Toshkent davlat pedagogika universiteti; 

Hayitov Oybek Eshboyevich – Jismoniy tarbiya va 
sport bo‘yicha mutaxassislarni qayta tayyorlash va 
malakasini oshirish instituti, psixologiya fanlari 
doktori, professor 

Umarova Navbahor Shokirovna– psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti, Amaliy psixologiyasi 
kafedrasi mudiri;

Atabayeva Nargis Batirovna – psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti; 

Shamshetova Anjim Karamaddinovna – psixologiya 
fanlari doktori, dotsent, O‘zbekiston davlat jahon 
tillari universiteti; 

psixologik xizmat boshlig‘i. 

 

22.00.00- SOTSIOLOGIYA FANLARI: 

Latipova Nodira Muxtarjanovna – sotsiologiya 

fanlari doktori, professor, O‘zbekiston xalqaro islom 

23.00.00- SIYOSIY FANLAR 

Nazarov Nasriddin Ataqulovich –siyosiy fanlar 
doktori, falsafa fanlari doktori, professor, Toshkent 
arxitektura qurilish instituti; 

Bo‘tayev Usmonjon Xayrullayevich –siyosiy fanlar 
doktori, dotsent, O‘zbekiston milliy universiteti 
kafedra mudiri. 

 

ОАK Ro‘yxati 

Mazkur jurnal Vazirlar Mahkamasi huzuridagi Oliy attestatsiya komissiyasi Rayosatining 2022-yil  
30-noyabrdagi 327/5-son qarori bilan tarix, iqtisodiyot, falsafa, filologiya, yuridik va pedagogika fanlari 
bo‘yicha ilmiy darajalar yuzasidan dissertatsiyalar asosiy natijalarini chop etish tavsiya etilgan ilmiy 
nashrlar ro‘yxatiga kiritilgan. 

 

“Ijtimoiy-gumanitar fanlarning dolzarb 

muammolari” elektron jurnali 2020-yil  

6-avgust kuni 1368-sonli guvohnoma bilan 

davlat ro‘yxatiga olingan. 

Muassis: “SCIENCEPROBLEMS TEAM” 

mas’uliyati cheklangan jamiyati 

 

Tahririyat manzili: 

100070. Toshkent shahri, Yakkasaroy 

tumani, Kichik Beshyog‘och ko‘chasi, 

70/10-uy. Elektron manzil: 

scienceproblems.uz@gmail.com 

Bog‘lanish uchun telefon: 

(99) 602-09-84 (telegram). 

mailto:scienceproblems.uz@gmail.com

Kirish. Markaziy Osiyo xonliklari – Buxoro amirligi, Xiva va Qoʻqon xonliklari tarixini 

oʻrganish mintaqaning siyosiy, ijtimoiy va iqtisodiy taraqqiyotini anglashda muhim ahamiyatga 

ega. Ayniqsa, ushbu davlatlarda bozor munosabatlari ichki tuzilmani shakllantirish va tashqi 

munosabatlarni yoʻlga qoʻyishda muhim rol oʻynagan. Bu o‘rinda har bir shaharning o‘z aholisi, 

joylashuvi, iqtisodiy va siyosiy ahamiyatiga qarab bozorlar bo‘lgan. Bu yerga tashrif buyurgan 

turli xil yevropalik sayyohlar mazkur hududdagi bozorlarning qurilish arxitekturasiga alohida 

bergan. Xususan, Xiva xonligiga tashrif buyurgan yevropalik sayyoh Fred Bernabi Xiva 

shahridagi bozorning tuzilishi haqida gapirar ekan, bozorning tor koʻchada tashkil etilib 

xaridorlarni quyosh nuridan himoya qilish uchun usti yogʻoch toʻsinlar va somon bilan 

qoplanganligini taʼkidlaydi. [3; B.237] 

Shuningdek, yana bir sayyoh Kerzon ham Buxoro shahridagi bozor tuzilishiga tarif berar 

ekan, Chorsu, yaʼni Buyuk Bozorning 30-40 ta alohida bozor, 24 ta karvonsaroy va 6 ta tim 

(doira shaklidagi gumbazli binolar) joylashgan juda katta maydonni egallaganligini oʻz 

kundaligida yozib qoldirgan. Uning yozishicha, bu timlardan quyoshdan himoyalangan gilam 

yoki matlar bilan soyasimon yoʻlaklar tarqalgan boʻlib, ularning har biri eshakda, ot ustida yoki 

piyoda yurganlar odamlar bilan toʻlib-toshgan. [7; B.185] 

Qo‘qon xonligiga sayohat qilgan Eugene Skayler Qo‘qondagi bosh bozorni o‘zining 

Markaziy Osiyoda ko‘rgan bozorlardan eng chiroyli qurilgani deb taʼriflagan.  Skaylerni, boshqa 

bozorlardan farqli ravishda, Qo‘qon bosh bozorining juda muntazam, to‘g‘ri burchak ostida 

kesishadigan ko‘chalarning mavjudligi, ko‘plab do‘konlarning pishiq g‘ishtdan qurilganligi 

hamda bozor ichidagi ko‘chalar keng ekanligi hayratga solgan. Skayler bozordagi sotuvchi va 

xaridorlar uchun yaratilgan qulaylikka ham to‘xtalib o‘tib, butun bozor usti uylar ustidagi 

baland ustunlarga tayangan tom bilan yopilganligi, bu esa bozordagi savdogar va xaridorlarni 

quyoshdan soyada saqlab, bir vaqtning o‘zida yaxshi shamollatishni taʼminlaydi. Taxminan ikki 

yil avvalgi yongʻindan soʻng bozorning bir qismi yanada mukammal shaklda qayta qurilgan.[6; 

B.14]  

Qoʻqon xonligiga tashrif buyurgan ayol sayohatchi Ella Kristi ham Skaylerning Qoʻqon 

bozorlari Markaziy Osiyodagi baʼzi shaharlardagilarga qaraganda yaxshiroq qurilgan deb oʻz 

kundagiligida aytib oʻtgan. Bu ayol sayohatchi oʻzining sayohatnomasida Buxoro shahridagi 

bozor tuzilishi haqida ham qimmatli maʼlumotlar yozib qoldirgan. Uning yozishicha, bozor 

koʻchalariga hech qanday tosh yotqizilmagan, shuning uchun yomgʻirli kunlarda sirgʻaluvchan 

loyda yurish juda ogʻir boʻlgan. Muhim bozor koʻchalarining usti arkalar bilan yopilgan boʻlib, 

tomdagi yumaloq teshiklar orqali yorugʻlik tushib turgan. Labirintsimon tor koʻchalar esa terak 

yoki tol shoxlaridan yasalgan tom bilan yopilgan, uning ustiga esa maysa, qamish yoki gilam 

singari materiallar qoʻyilgan – bularning barchasi qattiq quyosh nurini toʻsish uchun 

moʻljallangan va shu yoʻl bilan ichki qism yoqimli salqin holatda saqlashga yordam bergan. U 

bozor hududidagi chang koʻtarilishini oldini olish uchun gʻayrioddiy ibtidoiy uslubni – bir kishi 

yelkasiga suv solingan xom teri idishni olib yurishi hamda ogʻzidan suvni mahorat bilan 

purkash orqali changni bostirishini oʻz kundaligida qayd etgan. [5; B.121-122]  

Adabiyotlar tahlili va metodologiya. Markaziy Osiyoning asosiy shaharlaridagi 

bozorlarda sotilayotgan tovarlar turlari haqida ham koʻplab yevropalik sayohatchilar, 

elchilarning sayohatnomalarida qimmatli maʼlumotlar uchraydi. Masalan, mazkur hududga 

kelgan ayol sayohatchi Ella Kristi Xiva xonligida sotiladigan mahsulotlar haqida toʻxtalar ekan, 

sifatli gilamlar, egarlik sumkalari, qorakoʻl terilari, ranglari nihoyatda mohirlik bilan 

uygʻunlashtirilgan belbogʻ sifatida ishlatiladigan ipak matolar, mahalliy toʻqilgan ipak matolar 

(qizil hamda yashil ranglari sifatli, chunki ular anilin boʻyoqlari bilan boʻyalmagan), jigarrang, 

yashil va koʻk ranglarda bezatilgan juda koʻp yassi likopchalar va kosalar, sifati Buxoronikidan 

pastroq misdan yasalgan idishlar sotilishini qayd etgan. Xiva xonligi aholisi odatda zargarlik 

buyumlarini sotib olishdan koʻra oʻzida mavjud tilla yoki kumushdan oʻzlariga maʼqul zeb-

ziynatlarni yasattirishni afzal koʻrishgan. [5; B.84-85] 

Shuningdek u Buxorodagi bozorlar haqida maʼlumot berar ekan, ularni joylashuvi 

boʻyicha birma-bir sanab oʻtgan: rang-baranglik boʻyicha alohida oʻrin tutgan egar-buyumlar 



SCIENCEPROBLEMS.UZ-Ijtimoiy-gumanitar fanlarning dolzarb muammolari № S/4 (5) – 2025  

 

42 

bozori (old tomoni baland, qizil lak boʻyoq bilan qoplangan, naqshli yogʻoch egarlar, otlarga 

burunidan dumigacha taqiladigan charm bezaklar, guruch va kumush metall bilan bezatilgan 

rangli tugmalar, bonchuklar, patlar), uning yonida esa oyoq kiyimi bozori (qizil va och sariq 

rangdagi yumshoq charm etiklar, erkaklar, ayollar va bolalar uchun moʻljallangan, yumshoq 

taglikli charm yamoqli etiklar (Qoʻqon etiklari)) bozor chekkasidagi tor koʻchalarda 

boʻyoqchilar doʻkonlari, pichoqlari doʻkonlari (kichik uchli pichoqlar yogʻoch yoki charm qinlar, 

juda oʻtkir poʻlat pichoqlar), tamaki doʻkonlari, uning yonida esa Qashqadaryo (Samarqand 

janubida) va Nurota togʻlaridagi konlardan keltiriladigan tuz doʻkonlari, ipak bozori (betakror 

rangdagi kashtalari, baxmal matolari, yumshoqligi bilan tengi yoʻq ipak roʻmollar, qoʻlda 

tikilgan atirgul naqshli, qizil va yashil rangli devor osmalari). Ammo Xiva xonligidagi kabi 

zargarlik buyumlarini past ekanligini takidlaydi. [5; B.122-125] 

Sayohatining oxirida Qoʻqon xonligiga borgan Qoʻqon bozoriga toʻxtalar ekan, sayyoh 

ayollar bezaklari uchun, xususan, soch tasmalariga bagʻishlangan alohida rastalar borligini 

qayd etadi. Shuningdek, oldinlari suv sifati va guruch somonining tufayli taraqqiy etgan, ammo 

bosmaxona paydo boʻlishi tufayli inqirozga yuz tutgan qogʻoz ishlab chiqarish sanoati 

mahsulotlari sotilgan. Yozuvchi oziq-ovqat rastalaridagi tandirlar tizimini Yevropadagi 

“Oldershot pechi” nomi bilan tanilgan pishirish usulining kelib chiqish manbai boʻlishi mumkin 

deya taxmin qilgan. [5; B.207-208]  

Bernabi oʻz sayohatnomasida devordagi tokchalar Xiva shahridagi bozor rastalari 

vazifasini oʻtashini, ularda uzum, quritilgan mevalar va tarvuzlar sotuvda turishini, shuningdek, 

Rossiyadan keltirilgan mis lavhalardan yasalgan suv idishlari hamda trubkalar, turli xil yorqin 

rangli kalikolar (paxta matolar) va ipak gʻaltaklar sotuvga qoʻyilganligi qayd etgan. [3; B.237] 

Buxoro shahriga tashrif buyurgan Kerzon oʻz kundaligida Buxoro bozorlarida 

qurolsozlik mahsulotlari, tokarlik ustaxonalari (bu yerda ishchi oddiy charxpalakni kamon simi 

yordamida aylantiradi), yorqin qizil va yashil rangda boʻyalgan yogʻoch egarlari sotuvchilari, 

fildan ishlangan bezakli egarliklar, qirmizi baxmalga oltin va kumush iplar bilan naqsh berilgan, 

usti yaltirab turgan shabraklar (Buxoroning mashhur mahsuloti), Qorakoʻlning jingalak qora 

qoʻy terilari, pichoq taqilgan charm kamarlar, mahalliy aholi ogʻzi bilan chaynaydigan yashil 

rangli tamaki yoki naʼs (kichik idishlarda saqlanadi), qoʻpol lekin betakror bezakli sopol 

buyumlar, chilimlar (bronzali idishdan ikki quvur chiqadi: biri koʻmir va tamaki uchun, 

ikkinchisi chekuvchi ogʻzi uchun) va yirik gul naqshli, asosan qirmizi ipakdan oq paxta fonida 

tikilgan kashtalar, egarlik buyumlari, gilamlar, arpobop arqonlar, temir va metall buyumlar, 

teri, quritilgan mevalar va dorivor moddalarning alohida bozorlarini koʻrish mumkinligini qayd 

etadi. Bozorning oxirgi rastalarida dorilar bilan birga ayollar uchun qosh va kiprik boʻyoqlari, 

yuz va tirnoq uchun surmalar ham sotiladi. Toʻliq koʻchalar paxtadan tayyorlangan matolar, 

rang-barang Buxoro baxmal va ipak toʻqimalari savdosiga bagʻishlangan. Bu yerdan qizil 

boʻyoqqa boʻyalgan va oldi ipak bilan naqshlangan charm chavandoz shimlari (chumbar) topish 

mumkin. Yashil charm etiklar (bir butun shaklda) yoki uchlari yuqoriga qayrilgan, toʻrlari juda 

oʻtkir va kulgili poshnali uzun chavandoz etiklari ham savdoda bor. Rus samovarlarini esa juda 

koʻp miqdorda uchratish mumkin; deyarli har bir doʻkonda bir samovar jizillab turadi, chunki 

bu yerda choy Yaponiyadagi kabi doimiy ichimlik boʻlib, Istanbuldagidek qahva oʻrnini 

egallaydi. Zargarlik buyumlari menga unchalik boy va chiroyli koʻrinmadi. Biroq mis va 

guruchdan ishlangan buyumlar alohida bozorda sotiladi va butun kun davomida bolgʻa ovozlari 

eshitilib turadi. Ular oʻziga xos va chiroyli edi. Bu yerdan kungan (guruchdan yasalgan chiroyli 

idishlar), turli shakldagi kosalar, baʼzida usti qalay bilan qoplangan boʻlib, ustiga naqsh 

tushirilgan yoki chizilgan mis buyumlarni topish mumkin. [7; B.186-188] 

Buxoro shahri bozoriga ancha oldinroq tashrif buyurgan sayohatchi A. Byorns boʻlib, u 

oʻz kundaligida shaharning Registon bozoridagi choy savdosiga alohida urgʻu berib, choy 

sotuvchilari rastalaridan aholining choyni shakar bilan yoki shakarsiz, sut bilan yoki sutsiz, 

hatto yogʻ yoki tuz bilan isteʼmol qilishini, bundan tashqari, muzli uzum sharbatini (qishda 

muzlar chuqurlarga koʻmiladi va bahor-yoz davomida hatto kambagʻallar uchun ham arzon 

narxda sotiladi. Hech kim suvni muzsiz ichmaydi, va hatto tilanchilar ham, sadaqa soʻrab yurib, 

muzli suv xarid qilishini) qayd etadi. U Buxoroning Registon bozorlarida turli xil mahsulotlar 

bilan (dagʻalroq Yevropa zargarligi va pichoqlari, Xitoy choyi, Hindiston shakari, Maniladan 

kelgan ziravorlar) shugʻullanuvchi savdogarlar rastalari, shuningdek, turkiycha va forscha 

kitoblar sotiladigan rastalarning borligini oʻz kundaligida qayd etgan. [4; B.278-279] 

J. Volf Buxoro xonligi bozorlarida goʻsht rastalariga eʼtibor qaratib, qoʻy goʻshti asosiy 

oziq-ovqat ekanligi, otlar va hoʻkizlar ham boqilishini, lekin hoʻkiz goʻshti faqat kambagʻallar 

tomonidan isteʼmol qilishlarini yozib qoldirgan. [2; B.271] 

Qoʻqonga kelgan yevropalik sayyoh Skayler shaharning bosh bozoridagi 

mahsulotlarning turi, sifati Toshkentdagilaridan katta farq qilmasligini, Qoʻqonda faqat 

otqamchilar sifatliroq ekanligini taʼkidlab oʻtgan. [6; B.14] 

Muhokama. Bu oʻrinda mazkur bozorlardagi moliyaviy jihatlarni muhokama qilish 

oʻrinli hisoblanadi. Kerzon esa Buxoro bozorlarida pul tizimi eng oddiy hisob-kitob uchun ham 

hisob taxtasidan foydalanishlarini, konvertatsiya jarayoni (pul almashtirish) jarayoni ham 

sekinligini qayd etgan boʻlsa ham, mahalliy aholini Qohira yoki Istanbul bozorlaridagi 

odamlarga qaraganda ancha halol va aldovdan yiroq deb deb taʼriflaydi.  U oʻz sayohatnomasida 

A. Jenkinsonning  Buxoro pul tizimi haqidagi taʼrifini yodga olib oʻtib, xonlikning pul birligi 

kumush va mis ekanligi, oltin muomalada yoʻqligini taʼkidlaydi. Shuningdek, u oʻsha davrdagi 

pulning qadrsizlanishini aytib oʻtadi. Masalan, Jenkinson kelgan paytda bir kumush tanga ingliz 

pulida 12 pensga teng, “pul” deb ataladigan 120 ta mis tanga mis pullar esa 12 pensga teng 

ekanligi va mis pullarning koʻproq ishlatilishini, ammo oʻz safari esa kumush tangalar (“tanga”) 

taxminan 5 pensga va 65 ta mis pul (fulus) toʻgʻri kelganligini taqqoslaydi. [7; B.188-189] 

V. Murkroft oʻz kundaligida Qarshi shahri bozorlaridagi narx-navoni aniq qayd etgan: 

arpa – 12 funt (taxminan 5,4 kg) uchun 6 pens, somon – ot yukiga qarab 8 pensdan 1 

shillinggacha, somon – tuya yuki uchun taxminan 1 rupiy, qaynatilgan sariyogʻ – 3 funt (1,36 

kg) uchun 1 rupiy, qoʻy yogʻi – 5 funt uchun 1 rupiy, bugʻdoy uni – 1 funt uchun 1 pens, guruch 

– 8 funt (3,6 kg) uchun 1 shilling 6 pens, uzum sharbati (bu yerda shakar oʻrnida ishlatiladi) – 

1 funt uchun 3 pens, qoʻy goʻshti – 1 funt uchun taxminan 4 pens, bir dona bugʻdoy noni (ikki 

donasi bir odamga yaxshi taom boʻladi) – bir hind paisasi (yarim pensdan ham arzonroq) [1; 

B.503-504] 

Skayler Qoʻqon xonligi bozorlarini daromad manbasidan biri deb hisoblagan va “Ipak 

qurti saroyi” (Cocoon Sarai) atigi olti-yetti hafta ishlatilganda 1800 tilla (taxminan 810 funt 

sterling) daromad keltirishini, oʻzi yashagan Zakat Saroyidagi xonalar esa yiliga 200 tillaga (90 

funt) ijaraga berilganligini oʻz kundaligida qayd etgan. [6; B.15] 

Xiva xonligiga kelgan J. Volf esa musulmon savdogarlar import qilinadigan tovarlar 

uchun 2,5%, boshqa xorijiy importchilar esa 5% boj (suv yoʻlida Mang‘ishloq va Qoraqoʻn 

portlarida) toʻlashini yozib qoldirgan. [2; B.272] 



SCIENCEPROBLEMS.UZ-Ijtimoiy-gumanitar fanlarning dolzarb muammolari № S/4 (5) – 2025  

 

44 

Markaziy Osiyo xonliklariga kelgan ayol sayohatchi Kristi Xiva shahrining savdo-sotiq 

jarayonlarida asosan mahalliy aholi raqamlari, 100 mingdan keyin esa rus raqamlari 

ishlatilishini yozgan. [5:83-bet] Shuningdek, Buxoroda xonligi bozorlarida rasmiy valyuta 

sifatida rus tangalari ishlatilayotganligi, ammo koʻpincha shakli buzilgan mis va guruch tangalar 

ham muomalada boʻlganligini, mahalliy yagona qimmatbaho tanga – “tilla” boʻlib, u paytda 

taxminan oʻn uch shillingga teng boʻlishini yozib qoldirgan. [5; B.22] 

Rossiya bosqinidan maʼlum vaqt oʻtib kelgan Bernabi Xiva va Urganchda rus qogʻoz 

pullari va mahalliy pullarning muomalada boʻlganligini qayd etgan. [3; B.237] 

Natijalar. Yevropalik sayyoh va elchilarning kundaliklari, qaydlaridan shular maʼlum 

boʻladiki, markaziy Osiyo bozorlarining xavfsizlik tizimi ham mavjud boʻlgan. A. Byorns esa 

Buxorodagi Registon markaziy bozorining shom tushganda xonning nogʻorasi chalinib, 

shaharning har tarafida javob nogʻoralar bilan yangragach bozor yopilishini, shahar 

politsiyasining juda samarali ishlashi orqali tunda doʻkonlarda matolar ochiq holda qolsa ham 

hech narsa yoʻqolmasligini yozgan. [4; B.279] 

Skayler bozorning zich tuzilishi bois yongʻin va oʻgʻrilikdan himoya qilish uchun 

qoʻshimcha choralar koʻrilganligi (ikkita yongʻinga qarshi mashina – biri Rossiyada ishlab 

chiqarilgan, ikkinchisi esa mahalliy ustalarning dagʻal nusxasi boʻlgan), har kecha soat yettida 

yopilib askarlardan iborat qorovul tomonidan qoʻriqlanishini yozgan. [6; B.15] 

Xulosa. Umuman olganda, yevropalik sayyohlarning kundaliklari, esdaliklaridan 

quyidagi xulosalarga kelishimiz mumkin: 

Birinchidan, Markaziy Osiyo xonliklaridagi bozorlarda arxitektura mahalliy iqlim va 

shaharsozlik anʼanalariga mos tarzda shakllangan. Xiva bozorlarida tor koʻchalar usti yogʻoch 

va somon bilan yopilib, quyoshdan himoya taʼminlangan. Buxoroda esa bozor keng hududni 

egallagan boʻlib, karvonsaroylar, timlar va soyabop yoʻlaklar mavjud boʻlgan. Qoʻqon bozori 

chiroyli va tartibli arxitekturasi, pishiq gʻishtli doʻkonlari va keng koʻchalari bilan ajralib turgan. 

Ayrim bozorlarda yomgʻirli kunlarda yurish qiyinlashgani, changni bostirish uchun ibtidoiy 

usullar qoʻllanilgani ham qayd etilgan. Bozor arxitekturasi xaridor va savdogarlar uchun 

qulaylik va salqinlik yaratishga qaratilgan boʻlgan. 

Ikkinchidan, XIX asrda Markaziy Osiyo xonliklari shaharlaridagi bozorlarda savdo ancha 

rivojlangan boʻlib, har bir hudud oʻziga xos mahsulotlar bilan ajralib turgan. Xiva bozorlarida 

gilamlar, ipak matolar, qorakoʻl terilari, mis idishlar, chiroyli sopol buyumlar va Rossiyadan 

keltirilgan mahsulotlar sotilgan. Zargarlik buyumlari tayyor emas, balki buyurtma asosida 

yasattirilgan. 

Buxoro bozorlari xilma-xilligi va tashkiloti bilan ajralib turgan: egar-bozor, etikbozor, 

pichoqbozor, tamakibozor, tuzbozor, ipakbozor kabi ixtisoslashgan bozorlar mavjud boʻlgan. 

Qoʻpol sopol idishlar, fildan ishlangan egarlik buyumlari, qimmatbaho baxmal va kashtalar, 

charm shimlar, samovarlar, dorivor moddalar, choy va kitoblar savdosi rivojlangan. Ayniqsa, 

choy madaniyati muhim oʻrin egallab, hatto kambagʻallar ham muzli choy ichgan. 

Qoʻqon bozorlarida esa gʻishtdan qurilgan rastalar, soch tasmalariga ixtisoslashgan 

bozorlar, yirik tandir tizimlari, yuqori sifatli otqamchilar va qogʻoz mahsulotlari bilan ajralib 

turgan. Savdogarlar orasida ayollar uchun goʻzallik buyumlari, dorilar, naʼs, turli milliy 

hunarmandchilik mahsulotlari keng tarqalgan. 

Uchinchidan, XVIII-XIX asrlarda Markaziy Osiyo xonliklarida pul tizimi murakkab va turli 

tangalarga asoslangan boʻlib, bozorlarda asosan mis, kumush tangalar hamda ayrim hollarda 

rus tangalari muomalada boʻlgan. Oltin kamdan-kam ishlatilgan. Pul almashinuvi sekin kechgan 

boʻlsa-da, savdolarda halollik kuzatilgan. Turli sayohatchilar bozorlardagi narx-navoni aniq 

qayd etib, mahsulotlar arzon boʻlganini bildirganlar. Ayrim savdo markazlari, masalan, Qoʻqon 

xonligidagi “Ipak qurti saroyi”, muhim daromad manbai boʻlgan. Import bojxona stavkalari 

savdogarlarning kelib chiqishiga qarab farq qilgan. Raqamlar tizimi va muomaladagi pullar 

hududga qarab turlicha boʻlgan. 

Toʻrtinchidan, yevropalik sayyohlar A. Byorns va Skaylerning qaydlariga koʻra, Markaziy 

Osiyo bozorlarida samarali xavfsizlik tizimi mavjud boʻlgan: Buxoroda bozorlar nogʻora signali 

bilan yopilgan, tunda ochiq qolgan tovarlarga tegilmagan, Qoʻqonda esa yongʻin va oʻgʻrilikdan 

himoya uchun maxsus mashinalar va qorovullar joriy etilgan. 

